
«Аграрка» аруы

Астанадағы Қазақ агротехникалық университетінде 
«Қыз сыны - 2012» байқауы өтті.

     «Аграрка» аруы атануға ниет білдірген 18 бойжеткеннің 12-сі іріктеу сынынан «аман-сау» өтіп, төрт кезең бойынша сайысты. Қазылар алқасы арулардың сахнадағы жүріс-тұрысына, өзін-өзі ұстауына, сол сияқты ұлттық киім үлгісіне баса мән берді. Шетінен өнерлі қыздарды ширатып алған «Бес саусағынан бал тамған» сайысы қатысушылардың «шабысын» шамалады. Бұл сында бойжеткендердің бірі ою-өрнек салып, кесте тіксе, бірі ұршық иіріп, дәмді тағам әзірледі. Сайыстың «Ақыл жастан...», «Өнерге әркімнің-ақ бар таласы» кезеңдері де қыздардың парасатын таразыға салды.
     Қызықты әрі тартысты өткен байқаудың бас бәйгесін экономика факультетінің 1-курс студенті Перизат Серік иеленді.
